Kopja Informali ta' Sentenza

Seduta tal-21 ta' Ottubru, 2011

Citazzjoni Numru. 146/1998/1

George u Loreta konjugi Galea .
VS

Francis Buttigieg,

U b’degriet tal-11 ta’ Jannar, 2001,
ll-gudizzju gie trasfuz fisem
Lawrence Buttigieg,
minflok Frangisk Buttigieg
stante li miet fil-mori tal-kawza;

Mario, Loreto, Antoinette mart Mario Said,
Margaret mart Emanuel Saliba, Michael,
Frans, Guzi, Lawrence u Carmelo
Sive Charles ilkoll ahwa Buttigieg;

U ghal kull interess li jista’ jkollhom
Carmela Haber fisimha proprju u
Bhala mandatarja ta’ huha msiefer

Michelino Haber;

U b'degriet tat-22 ta’ Gunju, 2007 il-gudizzju
Gie trasfuz fisem Joseph Buttigieg minflok
Carmela Haber li mietet fil-mori tal-kawza.

[I-Qorti,

Rat i¢-Citazzjoni li permezz taghha I-atturi, wara i
ppremettew :

lIli permezz ta’ kuntratt tad-disgha u ghoxrin (29) ta’ Mejju
tal-elf disa’ mija u disghin ( 1990) fl-atti tan-Nutar Dottor
Enzo Dimech kif korrett permezz ta’ kuntratt iehor tat-tnejn
(2) ta’ April tal-elf disa’ mija u wiehed u disghin (1991) I-
atturi akkwistaw inter alia |-kwart indiviz ta’ bic¢a art
maghrufa bhala “Tal-Ispiera” sive Tal-Brieghen” fil-limiti ta’
Ghajnsielem, Ghawdex, bil-kejl ta’ ¢irka erbat elef u sitt
mitt metru kwadru (4,600m.k.) li tmiss mill-Lvant ma’ beni
ta’ Frans Zammit Haber, minn nofsinhar ma’ entrata tal-
gvern, u mit-tramuntana ma’ entrata.

llli fl-anhar jiem qgabel il-prezentata ta’ din i¢-Citazzjoni I-
konvenuti li huma wkoll komproprjetarji tal-istess art
partikolarent il-konvenut Frangisk Buttigieg bdew jaghmlu
xoghlijiet fl-art imsemmija konsistenti fit-tnehhija ta’
materjal inkluz tnehhija ta’ gebel li gabel kien jifforma parti
mill-hajt tal-konfini tal-istess art, qglugh ta’ sigar u
f'xoghlijiet ohra kif jigi dettaljat ippruvat fil-kors tal-kawza.

[l dawn ix-xoghlijiet ged isiru bi pregudizzju ghad-drittijiet
tal-atturi bhala komproprjetarji ta’ I-istess art.

[lli I-atturi jridu li I-konvenuti Buttigieg jigu ordnati sabiex
ma jaghmlux xoghlijiet ulterjuri fl-art imsemmija u kif ukoll
li jigu kkundannati sabiex inehhu x-xoghlijiet kollha
minnhom maghmula.

Talbu lill-konvenuti jghidu ghaliex din il-Qorti m’ghandhiex:

1. Ix-xoghlijiet kollha maghmula u li ged isiru
mill-konvenuti Buttigieg jew min minnhom fl-art fuq

imsemmija saru bi pregudizzju ghall-jeddijiet tal-atturi
bhala komproprjetarji tal-istess.

2. Konsegwentement tikkundanna lill-
konvenuti Buttigieg jew min minnhom sabiex jergghu
jpoggu l-art imsemmija fl-istat originali taghha.

3. Tinibixxi lill-konvenuti jew min minnhom milli
jaghmlu xoghlijiet ulterjuri fl-istess art.

Bl-ispejjez dawk tal-mandat ta’ Inibizzjoni numru 83/98.

ll-konvenuti mharrka ghas-subizzjoni li ghaliha minn issa
ged jigu ngunti.

Rat id-dikjarazzjoni tal-fatti ta' [|-atturi mahlufa minn
George Galea.

Rat in-nota ta’ I-e¢¢ezzjonijiet tal-konvenuti li eccepew illi:

1. lli dak li ghamel il-konvenut Frangisk
Buttigieg, ma huwiex ta’ pregudizzju ghad-drittijiet tal-
attur, peress li t-tfigh ta’ hamrija fraba agrikolu ma jista’
gatt jitqies ta’ pregudizzju ghad-drittijiet tal-attur.

2. Ix-xoghlijiet adoperati mill-istess konvenut,
konsistenti principalment fi tfiegh ta’ hamrija jirrientraw fil-
kwadru ta’ jeddijiet tal-komproprjetarji u cioe’ i kull

komproprjetarju jingeda bil-haga posseduta in komun
skond id-destinazzjoni taghha kif stabbilita bl-uzu, kif ukoll
li ma jingediex bil-haga kontra l-interess tal-komunjoni,
jew b’xi mod li ma jhhix il-komproprjetarji I-ohra jingdew
biha in komun skond il-jeddijiet taghhom.

3. Langas jista' jinghad li dak li ghamel il-
konvenut imur kontra d-divjet tal-obligi li I-komproprjetarju
ma jista’ jaghmel edda innovazzjonijiet fil-haga u komun
minghajr il-kunsens tal-komproprjetarji I-ohra, ghaliex in
effetti u sostanzjalment ma sar ebda tibdil fil-haga komuni.

Salvi e¢cezzjonijiet ulterjuri.

Rat id-dikjarazzjoni tal-fatti ta’ I-istess konvenuti mahlufa
minn Francis Buttigieg.

Rat id-digriet taghha ta' I-14 ta’ Gunju 2011 fejn halliet il-
kawza ghal-lum ghas-sentenza.

Rat in-nota ta’ I-Osservazzjonijiet ta' |-atturi.
Rat I-atti I-ohra kollha tal-kawza.
Ikkunsidrat:

llli permezz ta' din il-kawza I-atturi ged jitolbu li I-konvenuti
jigu ordnati jirreintegraw ghalga |li huma jippossjedu in
komun maghhom, u dana wara |i allegatament saru xi
xoghlijiet fiha minghajr il-kunsens taghhom. llI-konvenuti
ged jopponu t-talba billi jsostnu li ma ghamlu xejn kontra |-
ligi, ghax kull ma sar kien li mmeljoraw il-kundizzjoni ta’
din I-ghalga biex tkun tista titgawda ahjar, u bl-ebda mod
ma sar Xi tibdil sostanzjali fiha.

Kif ifissru fin-nota ta' I-Osservazzonijiet taghhom, |-atturi
ged imexxu a tenur ta' l-artikolu 489 et seq. tal-KodicCi
Civili. Dawn l-artikoli gew interpretati mill-grati taghha bil-
mod segwenti:

"... Skond I-artikolu 491 tal-Kodiéi Civili,  kull
komproprjetarju jista' jingeda bil-hwejjeg in komun basta:
(@) li jingeda bil-haga skond id-destinazzjoni taghha kif
stabilit bl-uzu; u (b) li ma jingediex bil-haga kontra I-
interess tal-komunjoni, jew b'mod i ma jhallix lill-
komproprjetarji |-ohra jingdew biha in komun skond il-
Jeddijiet taghhom.

Hu veru |li ebda komproprjetarju ma jista' jaghmel
alterazzjonijiet  fil-fond  minghajr  il-kunsens  tal-
komproprjetarji |-ohra u jekk anke wiehed mill-
komproprjetarji jallega li hu ma tax il-kunsens tieghu, jista'
jagixxi  kontra dak il-komproprjetarju li wettaq |-
alterazzjonijiet minghajr biss il-htiega li I-komproprjetariji I-
ohra jiddahhlu fil-kawza. Ghalkemm il-ligi tipprojbixxi
b'mod generali li jsiru alterazzjonijiet fl-oggett in komuni, il-

gurisprudenza taghna ttaffi ftit din ir-restrizzjoni u gie
mfisser i bil-projbizzjoni msemmija fl-Artikolu 493 tal-
Kodiéi Civili, wiehed ghandu jifhem dawk [-alterazzjonijiet
li ghandhom it-tendenza li jbiddlu d-destinazzjoni, l-istat u
I-konsistenza tal-haga komuni, u mhux ukoll dawk i
semplicement iservu ghall-ahjar godiment tal-haga.

Komproprjetarju m'ghandux dritt i jaghmel tibdil ta'
sustanza li jbiddel in-natura ta' I-oggetti in komun minghajr

il-kunsens tal-komproprjetarji kollha...". *

Ma giex kontestat li l-atturi u I-konvenuti jipposjedu in
komun I-ghalqga deskritta fic-Citazzjoni. Langas i I-
konvenuti ghamlu xi xoghlijiet fiha minghajr il-kunsens ta'
l-atturi. Ghalhekk li jonqos sabiex jigi stabilit huwa jekk il-
konvenuti skond il-ligi u I-gurisprudenza in materia
setghux jaghmlu x-xoghlijiet lamentati minghajr il-kunsens
ta' l-atturi.

Mill-ftit provi li ew prodotti f'din il-kawza, jirrizulta li I-atturi
ged jilmentaw ghax il-konvenuti xehtu ammont ta' xahx
(crusher) fl-ghalga pposseduta in komun,?> waqqghu xi
hitan tas-sejjieh li kienu jdawwru |-ghalga meta dahlu bl-
ingenji biex igieghdu dan ix-xahx, u qalghu xi sigar. IlI-
konvenuti ghalkemm ammettew li xehtu kwantita' ta' trab
f'din |-ghalqa, spjegaw li dan kien trab Ii jintgharbel fil-
barrieri wara li jinqata' I-blat, u peress li jkun fih hafna
hamrija mieghu, jittiehed biex jintefa' fl-ghelieqi. Fil-fatt
hekk sar u wara li ntefa’ fl-ghhalga in kwistjoni, inhharat u
spicca mhallat mal-hamrija u sar haga wahda maghha.
Minn dak iz-zmien 'l hawn, I-ghalga baqgghet tinhadem
bhas-soltu, u partijiet minnha gew anke kkultivati minn
nies imgabbda mill-attur stess, u ma rrizulta li kienet saret
ebda hsara. Is-sigar li thehhew kienu sigar hziena tal-lews
morr, imma dwar il-hitan hadd ma semma xejn izjed.

! Appell: Joseph Ripard e vs Onor. Prim Imhallef Carmelo Schemri et.:
30.11.2007 ; ara wkoll P.A. Bedingfield vs Caruana : 25.03.2002 ; P.A.
Saviour sive Aldo Portellli vs Francis Portelli : 27.11.2003 ; P.A. Carmelo
Cuschieri et vs Margaret sive Peggy Smith : 22.05.2002

2 ara ritratt esebit bhala Dok. X mill-atturi a fol 87 .

Huwa evidenti f'dawn i¢-cirkostanzi, li x-xoghlijiet li ghamlu
I-konvenuti ma kienux xi haga li biddlet is-sustanza ta' I-
ghalqa. Kif rajna, dak li sar ma rrizulta li kkaguna ebda
hsara fiha, anzi jidher li sar biex il-kundizzjoni ta' I-ghalga
tigi miljorata. Meta saru dawn ix-xoghlijiet, uhud mill-
konvenuti kienu ghadhom jahdmu l-istess ghalga, u zgur li
ma kienu ser jaghmlu xejn biex jgharrqu I-kondizzjoni
taghha. Setghu pero', ghall-prudenza, jekk xejn iktar,
javzaw lill-atturi b'dak li kien bi hsiebhom jaghmlu. Bi ftit
tar-rieda tajpa miz-zewg nahat, din il-kwistjoni setghet
facilment tigi rizolta fil-bidu tal-pro¢eduri, u mhux tibga'
tkarkar ghal izjed minn tlettax-il sena!

Ghal dawn il-motivi, filwaqt illi tilga' |-ec¢¢ezzjonijiet tal-
konvenuti, u tichad it-talbiet attrici, tordna |i I-ispejjez tal-
kawza ghandhom, fi¢-Cirkostanzi, jigu ssoportati kwantu
ghal nofs mill-atturi u nofs mill-konvenuti bejniethom.

< Sentenza Finali >

